
				এই পাতাটির মুদ্রণ সংশোধন করা প্রয়োজন। 
Vorpe Se/o
একবার দেখিয়া দিয়াছিলেন। এই পুস্তকের বিলাতে যে সমাদর হইয়াছিল তাহা বোধ হয় সাহিত্য ক্ষেত্রে রবীন্দ্ৰনাথ ভিন্ন বঙ্গীয় অন্য কোন লেখকের ভাগ্যে ঘটে নাই। ডাঃ ওল্ডেনবাৰ্গ, ডাঃ কারণ, ডাঃ গ্রিয়ারসন, ডাঃ সিলভা লেভি ও ডাঃ ব্লক প্ৰভৃতি প্ৰাচ্য বিদ্যার পণ্ডিতগণ এবং বিলাতের প্রসিদ্ধ পত্রিকা-সম্পাদকেরা তাহাদের লিখিত সুদীর্ঘ সমালোচনায় যে সকল কথা লিপিবদ্ধ করিয়াছিলেন, তাহা শুধু প্ৰশংসা নহে-স্তাবকের উচ্ছসি। শ্ৰীরামপুর কলেজের অধ্যক্ষ হাওএলস সাহেব একবার দীনেশবাবুকে তাহার কলেজ পরিদর্শনার্থ লইয়া যান, এবং এই উপলক্ষে আহুত সভায় বলেন“আপনারা এই একান্ত অনাড়ম্বর বাঙ্গালী লেখকের নাম অবশ্যই শুনিয়াছেন, হয়ত আপনারা জানেন ইনি একজন বাংলা ভাষার লেখক, কিন্তু আপনারা নিশ্চয়ই জানেন না যে, ইউরোপের এমন কোন প্ৰসিদ্ধ শিক্ষা-কেন্দ্ৰ নাই যেখানে ডাঃ সেনের নাম সম্মানের সহিত উচ্চারিত
হয় না ।”
হাওএলস সাহেবের ন্যায় জে, ডি, এণ্ডারসন, আই, সি, এস, দীনেশ বাবুকে একখানি পত্রে লিখিয়াছিলেন, “আপনি তাঁহাদের নাম জানেন না, এরূপ বহু শিক্ষিত লোক জগতের নানা স্থানে আছেন, যাহারা আপনার লেখার প্রতি আন্তরিক শ্রদ্ধা বহন করেন ।”
শাসনকৰ্ত্তাদের মধ্যে সার জন উডবার্ণ, লর্ড হাডিঞ্জ, লর্ড রোনালডাশে, লর্ড লিটন, সারা ষ্টানলী জ্যাকসন প্ৰভৃতি সকলেই দীনেশ বাবুর লেখার অনুরক্ত পাঠক ছিলেন। ইহাদের মধ্যে অনেকেই বিশ্ববিদ্যালয়ের সমাবৰ্ত্তন উপলক্ষে প্ৰকাশ্যভাবে তাহার সাহিত্যিক মৌলিক অবদানের অনেক প্ৰশংসা করিয়াছেন। ডাঃ সিলভা লেভি ফরাসী নানা পত্রিকায় দীনেশ বাবুর কৃতিত্বের কথা সুদীর্ঘ প্ৰবন্ধে উল্লেখ করিয়াছেন। একখানি পত্রিকায় তিনি লিখিয়াছিলেন-“বঙ্গদেশকে ইউরোপের সুধী সমাজে ঘনিষ্ঠভাবে চিনাইবার জন্য দীনেশ বাবু যাহা করিয়াছেন, অন্য কোন লেখক তাহা করিতে পারেন নাই।”
দীনেশ বাবু এই সময় কলিকাতা বিশ্ববিদ্যালয়ের সিনেটের সদস্য পদে নিযুক্ত হন, এবং বিশ বৎসর কাল এই পদে প্রতিষ্ঠিত ছিলেন। এই সময়ে তিনি নিম্নলিখিত পুস্তকগুলি প্ৰণয়ন করেন, ঃ-History of

